
ACTA

Expediente núm. Órgano colexiado

PLN/2024/5 O Pleno

DATOS DE DESENVOLVEMENTO DA SESIÓN

Tipo Convocatoria:
Ordinaria

Data:
30 de maio de 2024

Duración:
Desde las 19:30 hasta las 20:26

Lugar:
Salón de Plenos

Presidida por:
Secundino García Casal

Secretario:
Olalla Alvarez de Neyra Martinez

ASISTENCIA Á SESIÓN

Núm. de identificación Nome e Apelidos Asiste

—- Araceli Bellas Castro SÍ

—- Jose Manuel Martínez Pérez SÍ

—- José Luis Hermida Prieto SÍ

—- Juan Alberto Rivera Franco SÍ

—- Manuel Beceiro Couce SÍ

—- Manuel Varela Mecías SÍ

—- María Belén Trigo Meizoso SÍ

—- María Carmen Muíño Filgueira SÍ

—- María Esther Díaz Vergara SÍ

—- Raquel Piñeiro López SÍ

—- Secundino García Casal SÍ

Unha vez verificada polo secretario a válida constitución do órgano, o presidente abre a sesión, polo
que se procede á deliberación sobre os asuntos incluídos na orde do día.

A) PARTE RESOLUTIVA

Aprobación da acta da sesión anterior

Favorable Tipo de votación: Unanimidade/Asentimento

Resolución:

Ponse a disposición dos Sres. Concelleiros a acta da sesión ordinaria de data 4 de abril de 2024 e a
acta da sesión extraordinaria de data 13 de maio de 2024, que se aproban por unanimidade

Expediente 414/2022. Procedemento Xudicial

Favorable Tipo de votación: Unanimidade/Asentimento

Resolución:

Iníciase o punto da orde do día anunciándose a abstención no mesmo de Don Secundino García, don
Manuel Varela e dona María Carme Muiño, indicando que o fan por seren os membros da
Corporación que se manteñen dende a Corporación do 2007 á que se refire o punto, sendo que a
presidencia da sesión pasa neste momento á Primeira Tenente de Alcaldía, dona Raquel Piñeiro.

Intervén dona Raquel Piñeiro en calidade de presidenta do órgano para indicar que o 15 de maio de
2024 notifícase ao Concello de San Sadurniño a firmeza da sentenza do Tribunal Superior de Xustiza
de Galicia 99/2024 que obriga ao Concello á apertura dun expediente de acción de regreso. Sinala que
ao día seguinte se emite informe pola Secretaría Municipal que indica nos seus puntos que é
obrigatorio cumplir a sentencia, indica a lexislación aplicable, motiva a obriga de colaboración das
administracións públicas na execución das sentencias, sinala o procedemento e, finalmente, unha folla
de ruta das actuacións a seguir.
Indica que a Comisión Informativa de Asuntos do Pleno tivo lugar o 27 de maio e alí explicouse a
necesidade e obrigatoriedade dun acordo plenario para a apertura do expediente porque é o pleno o
órgano competente neste caso para o cumprimento da sentencia.
Finalmente indica que no expediente de Gestiona 414/2022 pódese seguir a trazabilidade do indicado
e todos os documentos relativos nun exercicio de transparencia.

Intervén dona Belén Trigo, voceira do grupo municipal do PP, quen cede a palabra a dona Esther Díaz
neste punto.
Dona Esther Díaz indica que a función das concelleiras é defender os intereses dos veciños, e para iso
é necesario que poidan exercer os seus dereitos como concelleiras, e que no seu momento non
puideron e houbo falta de transparencia, polo que tiveron que acudir aos Tribunais, e ese é o motivo
de que agora se estea plantexando este cumprimento de sentencia.

Don Juan Alberto Rivera, do grupo municipal do PSOE, sinala que cumprir as sentencias xudiciais é
obrigatorio, e por tanto adianta o seu voto a favor do asunto da orde do día.

Intervén dona Raquel Piñeiro sinalando que na súa opinión non existe ningunha problemática no
referente a participar e poder exercer dereitos como concelleiras. Sinala que no Concello hai
transparencia e a oposición pode acceder aos expedientes, polo que non entende que digan que tiveron
que ir aos tribunais por esa falta de transparencia.

Dona Esther Díaz sinala que solicitaron a apertura dun expediente e non se lles atendeu, e por iso
tiveron que acudir aos Tribunais.

Dona Raquel Piñeiro replica que a petición foi contestada, pero que naquel momento non se podía
abrir un expediente porque existía outro procedemento xudicial aberto. Sinala que, en todo caso, a
cuestión xurídica a pode explicar mellor a Secretaria.

Dona Esther Díaz indica que, en todo caso, hai unha sentencia e hai que cumplila.

Por referencia xurídica, intervén a Secretaria-Interventora, quen diferencia o concepto de
transparencia do concepto de expediente e desgrana que a condena ou reproche que se realiza na
sentencia do TSXG é que se utilizaron argumentos propios dun expediente para acordar unha
inadmisión, que supón precisamente que o expediente finaliza coa solicitude porque non cumpre os
requisitos para que ese expediente se tramite. Diferencia por tanto entre o concepto de inadmisión e o
concepto de denegación dunha solicitude admitida. Finalmente indica que existe indubitadamente a
obriga de cumprimento das sentencias xudiciais e que esta sentencia cúmprese coa apertura do
expediente, e tamén indica que en todo caso non é unha cuestión pacífica dende o momento en que a
primeira sentencia do Xulgado deu a razón ao Concello.

Intervén finalmente dona Raquel Piñeiro para indicar que dende o seu punto de vista non está de
acordo con que se afirme que non hai transparencia no Concello.

Procédese a continuación á votación do asunto da orde do día excluidos os tres concelleiros que
presentaron a súa abstención do mesmo ao inicio do debate e se aproba por unanimidade de 8
concelleiros a seguinte proposta de Alcaldía:

Á vista dos seguintes antecedentes:

Documento Data/Núm. Observacións

Sentencia do TSXG 99/2024 29/02/2024 Notificada firme o 15/05/2024

Informe de Secretaría 16/05/2024

Realizada a tramitación legalmente establecida , proponse ao Pleno a adopción do seguinte,

ACORDO

 Identificar como órgano responsable do cumprimento do fallo ao Pleno da CorporaciónPRIMEIRO.

 Levar a debido efecto e practicar o que esixa o cumprimento das declaracións contidasSEGUNDO.
no fallo da citada Sentenza, cuxo tenor literal é o seguinte: «Que debemos ESTIMAR Y ESTIMAMOS
el recurso de apelación presentado por la Procuradora Dª ANA BELÉN SECO LAMAS, en nombre y
representación de MARÍA BELEN TRIGO MEIZOSO y MARÍA ESTHER DÍAZ VERGARA contra la
Sentencia 66/2023 de 6 de junio, dictada por el Juzgado de lo contencioso- administrativo número 1
de los de Ferrol en el procedimiento ordinario 105/2022, por la que se desestimó el recurso contra el
Acuerdo del Pleno de San Sadurniño por el que se rechazó iniciar el procedimiento para la exigencia
de responsabilidad en relación con las personas que votaron a favor de la suscripción de un convenio
urbanístico posteriormente anulado, REVOCANDO LA MISMA y ANULANDO el acuerdo recurrido
se ordena tramitar el expediente de reintegro contra las personas señalas en la demanda por las
apelantes, sin hacer expresa imposición de costas».

. En tal cumprimento, ordear a apertura dun expediente de conformidade e cos requisitosTERCEIRO
establecidos no artigo 36 da Lei 40/2015 fronte a D. Secundino García Casal, D. Manuel Varela
Mecías, D. Xosé López Gudín, Dona María del Carmen Muiño Filgueira, D. Xosé Manuel Soto
Vivero e D. Fernando Márquez Hermida en referencia á posible responsabilidade por acción de
regreso derivado do seu voto a favor do acordo plenario de data 15 de decembro de 2007 de
suscripción dun convenio urbanístico posteriormente anulado.

PROPOSTA DE DECLARACIÓN INSTITUCIONAL DE APOIO AO COLECTIVO DE
PERSOAS CON ESCLEROSE LATERAL AMIOTRÓFICA (ELA) GALEGAS

Favorable Tipo de votación: Unanimidade/Asentimento

Resolución:

Preséntase ante o pleno a Declaración Institucional de apoio ao colectivo de persoas con esclerose
lateral amiotrófica (ELA) galegas.

O texto da proposta adxúntase á presente acta.

Intervén dona María Carmen Muiño, voceira do grupo municipal do BNG, quen da lectura á proposta
indicando que na Comisión Informativa e por acordo cos voceiros dos restantes grupos decidiuse
presentala como Declaración Institucional.

Finalizada a lectura, intervén don Juan Alberto Rivera, do grupo municipal do PSOE, para sinalar que
anuncia o seu voto a favor e apela a que todas as administracións públicas poidan traballar na procura
dunha adecuada atención das persoas afectadas por esta enfermidade.

Dona Belén Trigo, voceira do grupo municipal do PP, sinala que comparten a declaración, valoran
moi positivamente á asociación e apoian ao colectivo de pacientes de ELA, así como ao colectivo de
coidadores e familiares. Consideran que é un bo punto de partida que esperan se extenda a outras
enfermidades que tamén afectan a moitas persoas.

Sometida a votación, apróbase por unanimidade a Declaración Institucional de apoio ao colectivo de
persoas con esclerose lateral amiotrófica galegas cos seguintes ACORDOS:

1.  

2.  

3.  

4.  

5.  

O Concello de San Sadurniño instará por escrito nos próximos 30 días ao poder lexislativo
estatal para que proceda á tramitación de xeito preferente, urxente e prioritario dunha
proposición de lei que recolla as mellores achegas de cada unha das normas aprobadas
unánimemente e non esqueza que a garantía dos coidados 24/7 deben constituir a base
fundamental da futura lei.

O Concello de San Sadurniño instará por escrito nos próximos 30 días á Deputación Provincial
da Coruña e á Xunta de Galicia para que, dentro do ámbito das súas competencias
sociosanitarias, teñan en conta as necesidades do colectivo de doentes e familiares, á hora de
deseñar, implementar e aplicar políticas que poidan incidir na mellora da calidade de vida dos
afectados.

O Concello de San Sadurniño comprométese a continuar prestando apoio público á
reivindicación legal contida nesta moción, ata o momento en que a norma sexa publicada e entre
en vigor.

O Concello de San Sadurniño comprométese, como forma de colaboración directa desta
administración cos afectados pola ELA, a poñer á súa disposición o asesoramento técnico dos
Servizos Sociais municipais á hora de tramitar todas aquelas axudas e/ou prestacións establecidas
para a mellora da calidade de vida dos enfermos e das súas familias, sexan de ámbito municipal,
autonómico, estatal ou europeo.

O Concello de San Sadurniño comprométese, dentro das posibilidades técnicas, orzamentarias e
loxísticas municipais, a colaborar coa asociación AGAELA, naquelas accións que esta
asociación leve a cabo para dar visibilidade e concienciar sobre a realidade desta patoloxía

MOCIÓN DA A.N.P.A. CEIP MOSTEIRO DE CAAVEIRO EN A CAPELA

Favorable Tipo de votación: Unanimidade/Asentimento

Resolución:

Presenta a moción dona Maricarme Muiño, voceira do grupo municipal do BNG, quen indica que
coincide a poucas datas esta sesión coa conmemoración do 50 aniversario do colexio de San
Sadurniño e sinala que é un evento moi acaido para reflexionar sobre a importancia da educación para
un futuro mellor a cada xeración. Sinala que unha educación pública, forte e de calidade era unha
realidade hai 50 anos, unha aposta por unha rede de centros que garantira a igualdade de recursos a
todos os nenos e nenas mediante o establecemento dunha realidade física, transporte, igualdade de
oportunidades, recursos, docentes, que facían dos centros unha conxunción de formacion académica e
de convivencia. Sinala que debe sorprender que esta realidade fora tan clara hai 50 anos e que hoxe
debería dar vergoña e supoñer un escándalo que exista unha moción destas características nun pleno.
Indica que debe recalcarse o feito de que a moción non reivindica máis profesores ou máis calidade na
ensinanza, senón algo tan básico como o dereito a ir á escola, reflexionando que quén o diría hai 50
anos e que podería pensarse unha demanda así noutras latitudes do mundo, pero non no noso país. 
Concreta que esta é a situación do CEIP de A Capela, que se atopa coa incertidume neste momento
das matrículas para o curso 24/25, e non é un feito aillado. 

C
od

. V
al

id
ac

ió
n:

 9
7W

YW
F2

EY
2P

2X
N

3Y
X9

LZ
LF

W
M

W
 

C
or

re
cc

ió
n:

 h
ttp

s:
//s

an
sa

du
rn

in
o.

se
de

le
ct

ro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
5 

a 
19



Concello de San Sadurniño

Concello de San Sadurniño

O Casal 16, SAN SADURNIÑO. 15560 (A Coruña). Tfno. 981490027. Fax:

Quere facer fincapé na exposición de motivos, no feito de que é o director do CEIP quen informa á
AMPA da problemática das matrículas que lles obriga a baremar as solicitudes e que de 4
preinscripcións só pode garantir dúas prazas en prazo de matrícula e que as outras dúas, inicialmente,
quedan fora. Que son os pais e nais os que preguntan ao departamento correspondente de Educación
da Xunta de Galicia e obteñen a mesma resposta. 
A continuación, dona Maricarmen Muiño da lectura da moción que se adxunta á presente acta. 
Sinala, finalizada a lectura, que merece a pena ler o texto porque é a voz das familias, e considera que
a existencia destas situacións debería poñer colorado ao novo goberno da Xunta de Galicia.
Reflexiona que é certo que se pode considerar que é unha problemática que se está adiantando ao
comezo do curso lectivo, pero indica que esta situación xa ven de antes e o que se pretende é darlle
solución antes de que chegue setembro. Considera tamén que un centro educativo fixa poboación no
rural, que é unha demanda que se ven dando dende vello, pero que o fundamental para esa fixación é
garantir que os nenos e nenas poidan ir á escola, porque ése é o seu dereito.

Intervén don Juan Alberto Rivera, do grupo municipal do PSOE para sinalar que dende a súa
formación sempre estarán a favor dunha educación pública e de calidade e o máis preto posible dos
fogares, potenciando a escolarización no rural.

Intervén dona Belén Trigo, voceira do grupo municipal do PP, para sinalar que entenden a
preocupación das familias e por iso votarán a favor da moción. Sinala que, se como se dí na moción,
hai espazo suficiente, non parece lóxico que non se garantan as catro prazas e non sería congruente
non posibilitar o dereito das catro crianzas de estudar no centro, e indica tamén que polo que teñen
entendido así será. Respecto da posibilidade aumentar o profesorado entenden que é unha cuestión
máis complexa polo tema dos ratios pero consideran que debe de ser solucionado canto antes e
confían en que o sexa.

Intervén dona Maricarmen Muiño sinalando que non se trata dunha cuestión específica do CEIP de A
Capela e sinalando que non entenden o que pasou, enumerando casos como o de o CEIP Mosteiro de
Caaveiro de A Capela, o CEIP A Laxe de Valón, o CEIP Os Casais, en Atios… e se pregunta si a
política educativa que se está a defender é a de a ver qué pasa, é dicir, a ver se as familias aceptan ir a
outra localidade, se aceptan desprazarse, se se matriculan noutro centro… Considera que non pode
existir esta incertidume e que se debe dar resposta á xente que a día de hoxe está sen centro para o
vindeiro curso. Defende tamén a mobilización para o dereito de ir á escola.
Indica que polas verbas da concelleira dona Belén Trigo entende que ten máis información que as
familias e que a manifestación no pleno de que confía en que se vai solucionar non é unha maneira
responsable e considerada de comunicarse coas familias. Considera que se está ante unha grave
vulneración dos dereitos dos nenos e nenas afectados, e informa de que un dos afectados é de San
Sadurniño, e que non pode ofrecerse unha resposta como que a concelleira considera que se vai
solucionar.

Dona Belén Trigo, do grupo municipal do PP, sinala que dí que se debe u ten que solucinarse, non
que teña información ao respecto, así como que é consciente de que existe unha problemática coa
ratio. Sinala que están a favor do dereito a matricularse dos rapaces e do dereito á escola gratuita e
recorda que existiu unha problemática similar co CIP de San Sadurniño e foi solucionada.

1.  

Dona Maricarmen Muiño indica que, efectivamente, houbo esa problemática en San Sadurniño e
naquela ocasión indicóuselles aos concelleiros do grupo de goberno que só sabían poñer camisetas e
pancartas, e afirma que, efectivamente, para este tipo de demandas hai que poñer a camiseta e a
pancarta e anima a que a oposición tamén estea se hai unha mobilización neste sentido.

Intervén don Secundino García, alcalde, para indicar respecto da cuestión das ratios que cando se
inaugurou o colexio, hai 50 anos, había 30 ou 40 alumnos por aula, polo que o tema do espacio
debería considerarse que non é un problema. Indica que hai tempo houbo problemas neste sentido e
aumentáronse as aulas, ben nalgún caso con desdobre, ben superando a ratio. Pero entende que mal
vamos se iso é apostar pola educación pública. Considera que en A Capela, como en San Sadurniño,
espazo hai de sobra, xa que antes había moitos máis nenos, pero que agora agrupáronse cursos, e que
o que se ven facendo é chegar no proceso ordinario ata o tope de ratio e logo admitir as solicitudes
que quedaron inicialmente fora superando a ratio, pero sen aumentar o persoal. O problema,
diagnostica, é o recorte na Conselleria de Educación ano tras anos, que supón menos mestres e obriga
a agrupar cursos e clases, e o que hai que facer é desdobrar e traer máis mestres. E considera que se
está obrigando á sociedade a aceptar iso. Menciona o caso de Finlandia, que se considera un modelo
de calidade cunhas ratios de menos de dez nenos por aula, e reflexiona que o problema en realidade
non é que existan clases con poucos nenos, senón que non se toman as medidas necesarias para que
estas clases poidan existir mediante a dotación de profesorado. Considera que, en realidade, o que
existe é un desexo elitista de crear desigualdades no acceso á educación e favorecer a nenos que
veñen dun determinado estrato social fronte aos nenos do rural. Finaliza sinalando que é consciente de
que é moi probable que escolaricen a todas as solicitudes, por enriba do ratio, pero que débese loitar
contra esta actuación reiterada que se pretende que se asuma.

Suficientemente debatido o asunto da orde do día, sométese a votación e apróbanse por unanimidade
os ASUNTOS que figuran na moción:

Solicitar da Consellería de Educación, Ciencia, Universidades e Formación

Profesional da Xunta de Galicia:

a. Que garanta a admisión destas 4 matrículas con efecto inmediato.

b. Que se cumpra o acordo e se conceda outra docente para Educación Infantil.

2. Dar traslado do presente ACORDO a inspección de Educación de Ferrol e á Xefatura Territorial da
Consellería de Educación,Ciencia,Universidades e Formación Profesional

MOCIÓN SOLIDARIEDADE CO POBO PALESTINO

Favorable Tipo de votación: Unanimidade/Asentimento

Resolución:

Presenta a moción dona Maricarmen Muiño, voceira do grupo municipal do BNG, que sinala que se
trata dunha moción de consenso no seo do Fondo Galego de Cooperación e Solidariedade. Sinala que
non queren entrar no argumentario pero queren deixar que consideran que se está a levar a cabo un

Concello de San Sadurniño

Concello de San Sadurniño

O Casal 16, SAN SADURNIÑO. 15560 (A Coruña). Tfno. 981490027. Fax:

1.  

2.  

3.  

4.  

xenocidio salvaxe do pobo palestivo por parte do estado de Israel que atenta contra todos os dereitos
humanos, cunhas cifras de mortandade que son unha auténtica catástrofe humanitaria no que se ven
considerando o maior cárcere ao aire libre do mundo, que é a faixa de Gaza. Da lectura da parte dos
acordos da moción que se adxunta á presente acta.

Intervén don Juan Alberto Rivera, do grupo municipal do PSOE, quen indica que pola súa banda está
a favor de rematar con todas as guerras, co terrorismo… xa que é evidente que sempre sofren os
mesmos, que é a poboación civil, que non ten nin culpa nin responsabilidade, e considera que non
todo vale, e xa que a facultade de falar é o que nos distingue dos animais, utilicémosla para resolver
os conflictos.

Intervén dona Belén Trigo, voceira do grupo municipal do PP, que expresa a súa solidariedade coas
vítimas da guerra e condenan calquera discurso que xustifique esta barbarie contra vidas humanas.
Considera que a axuda humanitaria debe chegar á poboación civil e anuncia o seu voto a favor dunha
moción consensuada entre as distintas formacións no seo do Fondo Galego de Cooperación.

Sen producirse máis intervencións, sométese a votación a moción e apróbanse por unanimidade os
seguintes ACORDOS:

O Pleno do Concello de San Sadurniño condena firmemente os ataques terroristas

xerados pola ofensiva de Hamás contra Israel e a declaración de guerra do Estado de

Israel contra a Faixa de Gaza, que está a causar miles de mortes e feridos, especialmente entre a
poboación civil, e unha catástrofe humanitaria sen precedentes que aumenta

cada hora que pasa.

O Pleno do Concello de San Sadurniño insta ao Estado de Israel a que poña fin de

xeito inmediato ao asedio e bombardeos sobre territorios palestinos e á retirada de

tropas israelís dos territorios palestinos que actualmente ocupan.

O Pleno do Concello de San Sadurniño insta a Hamás e outros grupos armados a

acabar cos seus ataques deliberados contra civís, co lanzamento indiscriminado de

explosivos, cos homicidios deliberados e coa toma de reféns. Neste senso, o Pleno esixe

a liberación das persoas tomadas como reféns de xeito inmediato.

O Pleno do Concello de San Sadurniño esixe ao Estado de Israel a supresión do corte

de subministro de alimentos e produtos básicos imposta á poboación civil palestina, por

vulnerar o dereito internacional, e a que permita que a axuda humanitaria chegue á

poboación vítima desta barbarie en condicións adecuadas.

Concello de San Sadurniño

Concello de San Sadurniño

O Casal 16, SAN SADURNIÑO. 15560 (A Coruña). Tfno. 981490027. Fax:

5.  

6.  

7.  

8.  

O Pleno do Concello de San Sadurniño amosa a súa solidariedade e apoio á poboación

palestina, tanto residentes en Palestina como no exilio, que sofren as consecuencias

desta guerra de ocupación exercida por Israel desde hai 75 anos.

O Pleno do Concello de San Sadurniño considera que unha paz xusta e duradeira

esixe acabar coa ocupación dos territorios palestinos por parte de Israel e recoñece o

dereito á autodeterminación do pobo palestino, observando o dereito Internacional e

as resolucións da ONU.

O Pleno do Concello de San Sadurniño insta ao Goberno de España a sumarse e

prestar o seu apoio á demanda interposta por Sudáfrica contra Israel ante a Corte

Internacional de Xustiza polo delito de apartheid, e esixa o cumprimento das medidas

cautelares que obrigan a Israel a deter o xenocidio da poboación palestina.

O Pleno do Concello de San Sadurniño insta o Goberno de España e á Unión

Europea ao recoñecemento do Estado de Palestina, así como a unir esforzos para deter

esta espiral de violencia, evitar a súa expansión e lograr canto antes unha paz duradeira

e efectiva e unha solución definitiva a este conflito baseada nas resolucións da ONU.

B) ACTIVIDADE DE CONTROL

Dación de conta Decretos 130/2024 a 225/2024

Non se producen intervencións

Dación de conta rendición información ao Estado ou Tribunal de Contas

Non se producen intervencións

C) ROGOS E PREGUNTAS

Rogos e preguntas

Don Jose Luis Hermida, do grupo municipal do PP, pregunta polo estado da piscina municipal e os
investimentos que se anunciaran na mesma.

Concello de San Sadurniño

Concello de San Sadurniño

O Casal 16, SAN SADURNIÑO. 15560 (A Coruña). Tfno. 981490027. Fax:

Don Secundino García, alcalde, resposta que hoxe mesmo avisaron da Deputación Provincial de que
xa estaba dispoñible o expediente para remitir a documentación de cara á sinatura do convenio. Indica
que, evidentemente, non da tempo a realizar os investimentos nesta tempada estival, e recorda que a
solicitude foi realizada polo pleno e agora é cando nos atopamos na fase de tramitación da subvención.

Don Jose Luis Hermida, do grupo municipal do PP, pregunta polo alumeado do paseo do río e os
puntos de luz que estaban proxectados.
Don Secundino García, alcalde, resposta que entende que se refire ao proxecto financiado dentro dos
Convenios de Transición Xusta (ao que asinte o concelleiro) e indica que unha parte do proxecto era a
instalación dun alumeado tenue no camiño do río, e que se están a recibir os informes sectoriais, entre
os que o de Patrimonio Natural sinalou que non se poden poñer os puntos de luz por tema de
protección da natureza, polo que se está a redactar e adaptar o proxecto seguindo as indicacións das
distintas administracións, especialmente Augas de Galicia polo que se refire á zona de afección do río.

Don Jose Luis Hermida, do grupo municipal do PP, pregunta polo proxecto de aumento do paseo.
Don Secundino García, alcalde, resposta que respecto do aumento do paseo ata Narón non se sabe
nada concreto, xa que se está coa idea e buscando fondos que permitan executar o investimento.

Dona Belén Trigo, do grupo municipal do PP, pregunta polo estado do procedemento da escola de
Igrexafeita.
Don Secundino García, alcalde, sinala que actualmente o contrato está rescindido por incumprimento
e plantexado contencioso-administrativo pola empresa adxudicataria, polo que en canto pasen os
prazos xudiciais que o permiten, licitarase novamente.

Dona Belén Trigo, do grupo municipal do PP, pregunta polo escombro que hai diante do edificio da
escola de Igrexafeita e quén é responsable de retiralo.
Don Secundino García, alcalde, resposta que son precisamente escombros da obra, que parte da
motivación da rescisión foi precisamente o abandono da obra e que a responsable da retirada é a
empresa adxudicataria.

Dona Belén Trigo, do grupo municipal do PP, pregunta pola cesión de locais para os grupos
municipais, sinalando que xa se lles indicou que estaba pendente dun sorteo, logo pendente de
mobiliario… e que se ofrecen a mercar eles o mobiliario coa asignación do seu grupo, que indican
leva sen aboarse dende marzo de 2023.
Don Secundino García, alcalde, resposta que se está a executar parte da obra e, en canto finalice, se
lles asignará un local. Asimesmo, sinala que respecto do pagamento efectivo non ten coñecemento
exacto neste momento, que pode consultarse no departamento de contabilidade, pero que sí é
consciente de que se fai o trámite administrativo para pagar.

DOCUMENTO ASINADO ELECTRONICAMENTE

 A.N.P.A. C.E. I.P. PLURILINGÜE MOSTEIRO DE 
CAAVEIRO 

 
LUGAR AS NEVES S/N  
C.P.:15613 A CAPELA 

 

 

MOCIÓN DA A.N.P.A. CEIP MOSTEIRO DE CAAVEIRO EN A CAPELA. 

Incertidume coas matrículas subsidiarias do curso 24/25 no Ceip Mosteiro de 
Caaveiro incumprimento do acordo de ratios DOG N°12 do 17 de Xaneiro 2024 e 
preacordo 10 de Xullo de 2009 de agrupamentos do alumnado de Educación 
InfantiI e Educación Primaria para os efectos de constitución de unidades da 
Consellería de Educación e Ordenación Universitaria. 

EXPOSICIÓN DE MOTIVOS 

O director en funcións do CEIP Mosteiro de Caaveiro, David López Paz, 
infórmanos da problemática xurdida ao respecto das matriculacións de novo 
alumnado para o próximo curso 24/25. Achéganos a información de que o centro 
vese obrigado por parte da Inspección de Educación de Ferrol a baremar ao 
alumnado (por renta, irmás/irmáns que xa estudan no colexio, proximidade…etc) 
e, a pesar de que nesta campaña formalizáronse 4 preinscripcións (todas elas con 
intención de formalizar a matrícula), só se lles permite ofertar 2 prazas en prazo 
ordinario quedando as outras 2 como matrículas subsidiarias (fora de prazo), non 
garantindo a admisión deste alumnado que queda fora do baremo. 

Como nais e pais decidimos falar telefónicamente coa Inspectora de Educación 
de Ferrol que nos corrobora a información que recibimos por parte do director 
en funcións.  

Explica tamén que haberá unha resolución sobre este tema por parte da Xunta a 
finais de xuño que afecta a toda Galicia. E comenta ao respecto desas 2 matrículas 
subsidiarias que pode ser que a Xunta decida que teñan que ir a outro colexio ou 
non, xa que non depende directamente dela. 

Amosámoslle o noso desacordo con esta situación dado que é una escola con 
espazo suficiente para dar acollida a estas 4 nenas e nenos de maneira definitiva. 

Non fai referencia en ningún momento a quen se fará cargo do transporte escolar 
acompañado dunha persoa coidadora, pois non podemos obviar o feito de que 
o alumnado afectado ten tres anos de idade. 

Sentímonos na obriga de recordar que este alumnado quere escolarízanse neste 
centro porque as súas nais e pais así o decidiron, nalgún caso vindo de fóra de 
Galicia expresamente para que as súas fillas e fillos puideran ter a posibilidade de 
educarse nunca escola rural con todos os beneficios que isto supón.  

Por outra parte, estase a incumprir o acordo citado ao principio deste documento. 
Nel sulíñase que a ratio en educación para o vindiero ano é 1 docente por 12 
alumnas/os. Acontece que este próximo curso serán 14 alumnas/os en Educación 
Infantil (as etapas de 4°,5°e 6° de EI están unidas nesta escola).  

Consciente do contido deste acordo a Inspectora de Educación de Ferrol resposta 
cunha negativa ao feito de facilitar outra docente ou habilitar outra aula.  

Amosamos a nosa incredulidade e desacordo con esa decisión e cremos que 
compre dar a coñecer o papel crucial da profesora de infantil no centro, pois dase 
a circunstancia de que, ademais de facerse cargo dos 3 cursos de Educación 
Infantil, tamén desempeña a función de directora do centro. Engadir tamén que 
isto é unha problemática que afecta a toda a veciñanza da CAPELA, non só ás 
familias usuarias do centro na actualidade.  

Polo exposto, e dado que neste colexio tamén hai escolarizado alumnado do 
concello de San Sadurniño, propoñemos ao Pleno desa Corporación Municipal a 
adopción dos segiuintes  

ACORDOS:  

1. Solicitar da Consellería de Educación, Ciencia, Universidades e Formación 
Profesional da Xunta de Galicia:  

a. Que garanta a admisión destas 4 matrículas con efecto inmediato.  
b. Que se cumpra o acordo e se conceda outra docente para Educación 

Infantil.  
2. Dar traslado do presente ACORDO a inspección de Educación de Ferrol e á  

Xefatura Territorial da Consellería de Educación,Ciencia,Universidades e 
Formación Profesional 

 

 

A Capela maio de 2024 

MOCIÓN 

SOLIDARIEDADE CO POBO PALESTINO 

 

EXPOSICIÓN DE MOTIVOS 

Desde a creación do Estado de Israel en 1948, milleiros de persoas, tanto civís como militares, 
morreron no conflito polo control do territorio da Pales�na histórica e en especial polo réxime 
de ocupación e colonización ilegal establecida por Israel. Esta polí�ca deu lugar a innumerables 
enfrontamentos que se cobraron a vida de miles de persoas, na súa inmensa maioría de orixe 
pales�na. 

O domingo 7 de outubro do 2023, Hamás lanzou un ataque salvaxe contra obxec�vos militares 
e civís israelís que provocou centos de mortos e feridos. Este ataque, que vén precedido por 
unha escalada constante de tensión e ví�mas no conxunto de Pales�na, derivou nunha resposta 
militar criminal por parte do Estado de Israel, con bombardeos indiscriminados en Gaza cun 
número crecente día a día de ví�mas no que é claramente un cas�go colec�vo á poboación 
gaza�, algo que prohibe o dereito internacional. Desde que comezase a úl�ma agresión de Israel 
contra Pales�na o pasado mes de outubro, estamos a ser testemuñas dun xenocidio en directo. 
Esta situación, que cons�túe un autén�co intento de limpeza étnica da poboación pales�na do 
seu propio territorio, chega tras décadas de ocupación, violencia e desprazamento forzado das 
pales�nas e pales�nos que non pode ignorarse. 

A Franxa de Gaza é unha das dúas zonas nas quedou dividido o territorio pales�no despois das 
numerosas invasións e usurpacións territoriais por parte de Israel. Gaza converteuse, desde hai 
moito tempo, nun enorme cárcere ao aire libre na que viven amoreados 2,4 millóns de pales�nos 
e pales�nas, dos que hoxe 1,9 millóns son desprazados internos que viven en todo �po de 
asentamentos informais ou en infraestruturas civís, como escolas e hospitais, que están a ser 
atacados polo exército israelí. A situación é de verdadeira emerxencia humanitaria ante o 
bloqueo á entrada de todo �po de produtos básicos que impuxo Israel, que provocou que a 
metade da poboación estea en situación de fame extrema. A destrución de todos os hospitais 
da Franxa e as limitacións no acceso a combus�ble e, por tanto, a electricidade, tamén fixeron 
colapsar o sistema sanitario gaza�. 

A brutal resposta do Estado Israelí sobre a poboación pales�na está xerando miles de mortos 
civís. A Oficina de Dereitos de Nacións Unidas considera ademais que o asedio de Israel a Gaza 
e a orde de evacuación «non poden considerarse como evacuación temporal legal» e por tanto 
equivalerían a un traslado forzoso de civís en violación do dereito internacional. 

Tal e como afirma a UNRWA (Axencia de Nacións Unidas para a poboación refuxiada de 
Pales�na), o nivel de destrución que se está vivindo en Gaza non ten precedentes. Trátase dunha 
traxedia humanitaria de extraordinaria magnitude. Nacións Unidas  descríbeo como unha 
“catástrofe humanitaria de proporcións épicas”. 

Para que haxa paz na rexión é imprescindible unha solución xusta, aliñada co dereito 
internacional e os dereitos humanos. A comunidade internacional ten que garan�r o 

cumprimento por parte de Israel das dis�ntas resolucións sobre territorios ocupados que leva 
incumprindo sistema�camente, garan�r o dereito de Pales�na a ser un Estado soberano e 
independente e pór en marcha de inmediato un proceso de paz que garanta o final do conflito 
armado.  

Por úl�mo, os gobernos locais deben asumir un rol importante no ámbito das relacións 
internacionais e a cooperación para converterse en actores de paz e facer da diplomacia de 
cidades unha ferramenta ú�l para facer fronte aos conflitos como o de Oriente Próximo. 

Por todo iso preséntase a seguinte MOCIÓN: 

1. O Pleno do Concello de .............................condena firmemente os ataques terroristas 
xerados pola ofensiva de Hamás contra Israel e a declaración de guerra do Estado de 
Israel contra a Faixa de Gaza, que está a causar miles de mortes e feridos, especialmente 
entre a poboación civil, e unha catástrofe humanitaria sen precedentes que aumenta 
cada hora que pasa. 
 

2. O Pleno do Concello de..............................insta ao Estado de Israel a que poña fin de 
xeito inmediato ao asedio e bombardeos sobre territorios pales�nos e á re�rada de 
tropas israelís dos territorios pales�nos que actualmente ocupan.  
 

3. O Pleno do Concello de ............................insta a Hamás e outros grupos armados a 
acabar cos seus ataques deliberados contra civís, co lanzamento indiscriminado de 
explosivos, cos homicidios deliberados e coa toma de reféns. Neste senso, o Pleno esixe 
a liberación das persoas tomadas como reféns de xeito inmediato.  
 

4. O Pleno do Concello de ................................esixe ao Estado de Israel a supresión do corte 
de subministro de alimentos e produtos básicos imposta á poboación civil pales�na, por 
vulnerar o dereito internacional, e a que permita que a axuda humanitaria chegue á 
poboación ví�ma desta barbarie en condicións adecuadas. 
 

5. O Pleno do Concello de...........................amosa a súa solidariedade e apoio á poboación 
pales�na, tanto residentes en Pales�na como no exilio, que sofren as consecuencias 
desta guerra de ocupación exercida por Israel desde hai 75 anos.  
 

6. O Pleno do Concello de ................................. considera que unha paz xusta e duradeira 
esixe acabar coa ocupación dos territorios pales�nos por parte de Israel e recoñece o 
dereito á autodeterminación do pobo pales�no, observando o dereito Internacional e 
as resolucións da ONU.  
 

7. O Pleno do Concello de ...................................insta ao Goberno de España a sumarse e 
prestar o seu apoio á demanda interposta por Sudáfrica contra Israel ante a Corte 
Internacional de Xus�za polo delito de apartheid, e esixa o cumprimento das medidas 
cautelares que obrigan a Israel a deter o xenocidio da poboación pales�na.  

8. O Pleno do Concello de .................................insta o Goberno de España e á Unión 
Europea ao recoñecemento do Estado de Pales�na, así como a unir esforzos para deter 
esta espiral de violencia, evitar a súa expansión e lograr canto antes unha paz duradeira 
e efec�va e unha solución defini�va a este conflito baseada nas resolucións da ONU. 

